
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ 2-Ի N730-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 



1. Անհրաժեշտությունը. 
Իրավական ակտի նպատակը կայանում է փոփոխություն կատարել առևտրի խթանման և որակի ենթակառուցվածքի ծրագրի իրականացման ղեկավար հանձնաժողովի անհատական կազմում, դրանում ներառել նաև ծրագրի իրականացման կառավարման գրասենյակի ղեկավարին, ինչը սահմանված է ծրագրի իրականացման կառավարման գրասենյակի կանոնադրությամբ:  

2. Ընթացիկ իրավիճակը և խնդիրները. 
Հայաստանի Հանրապետության կառավարության 2015 թվականի հուլիսի 2-ի N730-Ն որոշման 2-րդ կետի 2-րդ ենթակետով հաստատված առևտրի խթանման և որակի ենթակառուցվածքի ծրագրի իրականացման ղեկավար հանձնաժողովի նախագահ է հանդիսանում ՀՀ էկոնոմիկայի նախարարը: Անհատական կազմում ծրագրի իրականացման կառավարման գրասենյակի ղեկավարը ներառված չէ, բացի այդ որպես հանձնաժողովի անդամ նշված է «Չափագիտության ազգային ինստիտուտ» ՓԲԸ-ի գլխավոր տնօրեն Վ. Սահակյանը: Անհրաժեշտ է ներառել նաև ՀՀ արդարադատության նախարարության ներկայացուցչին: «Առևտրի խթանման և որակի ենթակառուցվածքի» ծրագրի ղեկավար հանձնաժողովի 22.01.2016 թվականին կայացած նիստում հաստատվել է «Ծրագրի կառավարման գրասենյակի Ծրագրի ղեկավարի» խորհրդատվական ծառայությունների ձեռք բերման արդյունքները: «Չափագիտության ազգային ինստիտուտ» ՓԲԸ-ի գլխավոր տնօրեն է հանդիսանում Ե. Չախոյանը:
3. Կարգավորման նպատակը և բնույթը. 

Ներկայացվող նախագծով առաջարկվում է կատարել փոփոխություններ առևտրի խթանման և որակի ենթակառուցվածքի ծրագրի իրականացման ղեկավար հանձնաժողովի անհատական կազմում:
 
5. Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է ՀՀ էկոնոմիկայի նախարարության կողմից:

[bookmark: _GoBack]6. Ակնկալվող արդյունքը. 
Նախագծի  ընդունմամբ պայմանավորված ակնկալվող արդյունքը կլինի առևտրի խթանման և որակի ենթակառուցվածքի ծրագրի իրականացման ղեկավար հանձնաժողովի անհատական կազմի համապատասխանեցումը գործող օրենսդրությանը և առկա իրավիճակին:

«Հայաստանի Հանրապետության կառավարության 2015 թվականի հուլիսի 2-ի N730-Ն որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունելու անհրաժեշտություն չկա:

«Հայաստանի Հանրապետության կառավարության 2015 թվականի հուլիսի 2-ի N730-Ն որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

